
				এই পাতাটির মুদ্রণ সংশোধন করা প্রয়োজন। 
& 8 ছায়াদর্শন।
M. --MM MMMAaaMa
ফিশার জনসনকে না জানাইয়া প্রায়শঃ কোন কাৰ্য্য করিতেন না। অথচ এতদূরের পথে সমুদ্র যাত্ৰা করিলেন, বন্ধু জনসন তাহার বিন্দু বিসর্গও জানিতে পারিলেন না, এ বড়ই বিচিত্র ও বিস্ময়কর কথা । ফিশারের এইরূপ আচরণে জনসন মনে মনে দুঃখিত ও একান্ত বিরক্ত হইলেন। তিনি পত্নীর নিকট পুনঃ পুনঃ কহিলেন,—ফিশার তঁহার সহিত এরূপ ব্যবহার করিবেন, স্বপ্নেও তিনি ইহা ভাবেন নাই ।
দিনের পর দিন চলিয়া যাইতে লাগিল। ফিশারের কোন সংবাদ আসিল না। কিন্তু, ফিশার তাহাকে না জানাইয়া, অষ্টেলিয়া ত্যাগ করিয়াছেন, জনসনের মনে কিছুতেই এই বিশ্বাস স্থান পাইল না। জনসন স্থির করিলেন, বন্ধু-ফিশার, না জানি কি এক বিচিত্ৰ ভাব বা প্রয়োজনের বশবৰ্ত্তী হইয়া, এরূপে গ ঢাকা দিয়া আছেন ;- তিনি কখনও তঁহাকে না কহিয়া দেশান্তর গমন করেন নাই ।
জনসন ও হাটে যাইতেন । ফিশারের ক্ষেত্রের মধ্য দিয়া হাটে যাইবার একটা নিভৃত পথ ছিল। জনসন চিরদিনই এই জনশূন্য পথে হাটে যাতায়াত করিতে ভালবাসিতেন। একদা জনসন হাটের কৰ্ম্ম সমাধা করিয়া ঐ নিৰ্জন ও নীরব পথে একাকী বাড়ী ফিরিয়া আসতেছেন। সূৰ্য্য অস্ত গিয়াছে। কিন্তু, সন্ধার রক্তিম রাগ ভেদ করিয়া তখনও অন্ধকার পৃথিবীর অঙ্গ স্পর্শ করিতে সাহসী হয় নাই। জনসন ফিশারের ক্ষেত্রের মধ্য দিয়া চলিয়াছেন। সম্মুখে একটা দরোজা।

